
						Vikikaynak, özgür kütüphane

					

					


					
					
					Bu sayfa istinsah edilmiş
tolu düşdi kara kazuñ içine şahin girdi azgun dinlü kafir buñaldı oka girdi oglanuñ bedevi atını okladılar oglan at cılbırın yıgamadı gözlerini kan bürüdi at yıkıldı kafirler uruzuñ üstine düşdiler uruzuñ kırk yigidi atdan endi ala kalkan çevürdiler kından kılıç sıyırdılar kazan oglı uruzuñ üzerinde çok savaş etdiler yayanuñ yıldızı olmaz sagın solın beg oglunuñ kafirler çevürdiler gözi öñinde kırk yigidin şehid etdiler oglanuñ üzerine kafir üşdiler zebun edüp dutdılar karusından ag ellerin bagladılar kıl urganı ag boynına dakdılar yüzi üstine süridiler ag etinden kan çıkınca dögdiler baba deyü aglatdılar ana deyü bozlatdılar elü baglu boynı baglu alup yöriyü verdiler kazanuñ bu işlerden haberi yok eyle sandıkim yagı basıldı atınuñ cılavusını dönderdi gerü döndi kazan oglını kodugı yerde bulmadı a begler oglancugum kancarı getdi ola dedi begler eydür 

oglandur kuş yürekli olur kaçup anasına durur dediler kazan eydür 

begler tañrı baña bir kür ogul verüp durur varayın anasınuñ yanından alayın çıkarıp altı pare edüp altı yoluñ ayırdında koyayın deyüp koñur atını mahmuzladı kazan gazabıla yola girdi evine döndi han kızı bürli hatun eşitdikim kazan geliyorur

